
	         1. ՀՀ ֆինանսների նախարարություն
	22.06.2022թ.

	
	N 01/8-2/11393-2022

	      Նախագծի վերաբերյալ դիտողություններ և առաջարկություններ չունի։

	            2. Կադաստրի կոմիտե
	20.06.2022թ.

	
	N ՍԹ/6391-2022

	Ի պատասխան Ձեր 2022 թվականի հունիսի 13-ի N ԳՍ//15006-2022 գրության՝ «Հայաստանի Հանրապետության կառավարության 2018 թվականի փետրվարի 1-ի թիվ 83-Ա որոշումն ուժը կորցրած ճանաչելու և Հայաստանի Հանրապետության քննչական կոմիտեին գույք ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծում նշված Երևան քաղաքի Շ. Ռուսթավելու փողոցի 17 հասցեում գտնվող անշարժ գույքից 76,68 քառ. մետր տարածքը, 2015 թվականի հունիսի 23-ի N 86/0015 պայմանագրի համաձայն, անհատույց օգտագործման իրավունքով անժամկետ տրամադրվել է «Ա. Իսահակյանի անվան կենտրոնական գրադարան» ՀՈԱԿ-ին (հիմք՝ անշարժ գույքի իրավունքների պետական գրանցման N 30062015-01-0060 վկայական):
	Ընդունվել է
Նախագծի ընդունումից հետո, անհրաժեշտության դեպքում Կոմիտեի կողմից կձեռնարկվեն համապատասխան միջոցներ ՀՈԱԿ-ի օգտագործման իրավունքը դադարեցնելու համար

	   3. ՀՀ քննչական կոմիտե
	21.06.2022թ.

	
	N 01/28/57044-2022

	      Նախագծի վերաբերյալ դիտողություններ և առաջարկություններ չունի։


	           4. ՀՀ արդարադատության նախարարություն
	       21.06.2022թ.

	
	N 01/27.1/27157-2022

	      Ի պատասխան Ձեր 2022 թվականի հունիսի 13-ի թիվ ԳՍ//15006-2022 գրության՝ հայտնում ենք, որ Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ Նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի: 
       Վերոգրյալ իրավակարգավորման բովանդակությունից պարզ է դառնում, որ այն պարագայում, երբ ներկայացված ոչ նորմատիվ բնույթի նախագծերը վերաբերում են գույք հետ վերցնելուն, ամրացնելուն կամ գույքի հետ կապված այլ հարաբերությունները կարգավորելուն և նախագծի շրջանակներում ՀՀ արդարադատության նախարարությունը շահագրգիռ մարմին չի հանդիսանալու, ապա Նախագծի վերաբերյալ կարծիք չի տրամադրվելու:
Տվյալ պարագայում նկատի ունենալով այն հանգամանքը, որ ներկայացված Նախագծի պարագայում ՀՀ արդարադատության նախարարությունը շահագրգիռ մարմին չի հանդիսանում և միևնույն ժամանակ ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հայտնում ենք, որ ներկայացված «Հայաստանի Հանրապետության կառավարության 2018 թվականի փետրվարի 1-ի թիվ 83-Ա որոշումն ուժը կորցրած ճանաչելու և Հայաստանի Հանրապետության քննչական կոմիտեին գույք ամրացնելու մասին» Հայաստանի Հանրապետության կառավարության որոշման նախագծի վերաբերյալ ՀՀ արդարադատության նախարարության կողմից կարծիք տրամադրելու անհրաժեշտությունը բացակայում է:
	Ընդունվել է ի գիտություն։

	            5. Երևանի քաղաքապետարան
	   10.06.2022թ.

	
	N ԳՍ//15006-2022

	Նախագիծը 10.06.2022թ. դիրքորոշում ստանալու նպատակով ներկայացվել է Երևանի քաղաքապետարան, սակայն վերջինս մինչ օրս չի ներկայացրել Նախագծի վերաբերյալ իր կարծիքը։
Միաժամանակ ՀՀ կառավարության 25.02.2021թ. «Կառավարության աշխատակարգը հաստատելու մասին» թիվ 252-Լ որոշմամբ հաստատված աշխատակարգի 16-րդ կետի համաձայն «Կարծիքի ուղարկված նախագծերի վերաբերյալ մարմինները կարծիք են տալիս 7 օրվա ընթացքում, իսկ ծավալուն նախագծերի դեպքում (10 և ավելի էջ)՝ 10 օրվա ընթացքում:», իսկ նույն աշխատակարգի 18-րդ կետի համաձայն՝ «Եթե սույն աշխատակարգի 16-րդ և 17-րդ կետերում նշված ժամկետներում նախագծի վերաբերյալ կարծիք (եզրակացություն) չի ստացվում, ապա կարծիքը համարվում է դրական և նախագիծն առանց դրա ներկայացվում է վարչապետի աշխատակազմ՝ դրա մասին նշելով ամփոփաթերթում (այդ թվում՝ ուղարկման ամսաթիվը և գրության համարը): Այս դեպքում վարչապետի աշխատակազմը նախագծին ընթացք է տալիս առանց համապատասխան կարծիքների (եզրակացության)։»։
Հաշվի առնելով վերոնշյալը՝ Նախագիծը ներկայացվում է ՀՀ կառավարության քննարկմանը՝ առանց Երևանի քաղաքապետարանի դիրքորոշման։
	


	6. ՀՀ վարչապետի աշխատակազմ Ֆինանսատնտեսագիտական վարչություն
	18.07.2022թ.

	
	N 02/16.32/23202-2022

	1. Նախագծի 1-ին կետով նախատեսվում է ՀՀ ՏԿԵՆ պետական գույքի կոմիտեի և Երևան համայնքի միջև կնքել 2018 թվականի մարտի 1-ին կնքված նվիրաբերության թիվ 01-2018 և 02-2018 պայմանագրերը լուծելու մասին համաձայնագրեր: Սակայն գտնում ենք, որ կարիք կա հստակեցնելու և առավել առարկայական նշելու, թե կոնկրետ ինչ գույքի մասին է խոսքը: Ինչպես նաև հաշվի առնելով ՀՀ Կադաստրի կոմիտեի նկատառումն այն մասին, որ Երևան քաղաքի Շ. Ռուսթավելու փողոցի 17 հասցեում գտնվող անշարժ գույքից 76,68 քառ. մետր տարածքը, 2015 թվականի հունիսի 23-ի N 86/0015 պայմանագրի համաձայն, անհատույց օգտագործման իրավունքով անժամկետ տրամադրվել է «Ա. Իսահակյանի անվան կենտրոնական գրադարան» ՀՈԱԿ-ին, առաջարկում ենք նախագծում նշել  նաև ամրացվող գույքի ընդհանուր մակերեսը, ինչպես նաև կադաստրային արժեքը:



2. Նախագծի 3-րդ կետում նշվում է սույն որոշման 2-րդ կետով նշված համաձայնագրերի մասին, սակայն որոշման 2-րդ կետով միայն սահմանվում է, որ Երևան քաղաքի Ռուսթավելու N 17 հասցեում գտնվող գույքը կամրացվի Կոմիտեին, իսկ Երևան քաղաքի Թաիրովի N 14 հասցեում գտնվող գույքը՝ Հայաստանի Հանրապետության քննչական կոմիտեին, և որևէ խոսք կնքվելիք համաձայնագրերի մասին չի գնում:
3. Հաշվի առնելով, որ որոշման նախագծի վերաբերյալ Երևանի քաղաքապետարանի դիրքորոշումը ներկայացվել է առանձին գրությամբ, առաջարկում ենք խմբագրել որոշման նախագծի ամփոփաթերթը՝ վերջինիս մեջ ներառելով Երևանի քաղաքապետարանի դիրքորոշումը: 
	1. Չի ընդունվել
Պետական գույքի կառավարման կոմիտեում նշված 2 անվանում գույքի ներկայիս մակերեսների և կադաստրային արժեքների վերաբերյալ տեղեկատվություն առկա չէ (հնարավոր է դրանք փոփոխված լինեն), ուստի նախագծում նշվել են միայն դրանց հասցեները։
2. Ընդունվել է
Նախագծի 2-րդ կետը խմբագրվել է։ 




3. Ընդունվել է ամփոփաթերթը լրացվել է

	7. ՀՀ վարչապետի աշխատակազմ Իրավաբանական վարչություն

	18.07.2022թ.

	
	N 02/16.32/23202-2022

	1. Նախագծի 2-րդ կետով նախատեսվում է գույք ամրացնել Պետական գույքի կառավարման կոմիտեին և Քննչական կոմիտեին: Մինչդեռ հարկ է նշել, որ սույն նախագծով տվյալ գույքը նույնականացված չէ, մասնավորապես՝ պարզ չէ, թե ինչ տեսակի և կազմի գույքի մասին է խոսքը:











1. Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 4-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	0. Չի ընդունվել
Նշված 2 անվանում գույքը հանձնվել է Երևանի քաղաքապետարանին ըստ նախագծի 1-ին կետում նշված պայմանագրերի, որում ներառված է ամբողջական տեղեկատվություն, սակայն նախագծում տվյալ գույքի տվյալները չեն ներառվել քանի, որ այն Երևանի քաղաքապետարանին հանձնվելուց հետո կարող է փոփոխված կինել, ուստի նշվել է միայն հասցեները 
2. Ընդունվել է նախագծի վերնագիրը խմբագրվել է

